PRONE DU XV SIECLE

TIRE D'UN OBITUAIRE DE LA COMMUNE DE PRIEZ.

Bonnes gens, prions pour la pais; que notre St Dieu la nous vveille
envoieer par la saincte grace du ciel en terre si que il siet que mestier
nous est au ames et au corps.

Prions pour tout I'estat de Ste Eglise en chief et en membres espé-
cial pour notre St pére le pape, pour tous cardinaux, legaux, arche-
vesques, evesques, pour Mons' de N. et pour tous autres prélas
qui gardent et gouvernent St Eglise que notre Dieu leur doint
grace de la gouverner en tel menniére que ilz en puissent acquerir
lajoie de paradis.

Prions pour tous prieurs, curés, capelains et aultres qui ont cure
dames & gouverner, que notre St Diex leur doint grace de tele-
ment les endoctriner et ensengnier que ilz en puissent redre bon
compte au jour dou jugement.

Prions pour toutes gens de religion de quelquez religion que se
soit leur doint grace de acomplir en tel maniére les veuz et les pro-
messes que 1l ont promis que ce soit & plaisir de Dieu au sauvement
de leurz ames et de nos ames aussi.

Prions pour tout l'eslat séculier "par espécial pour notre Sr
le roy de France pour la roine, pour leur enfans, pour tout leur
bon conseil et pour tous aulires seigneurs qui aident & garder et a
deffendre S Eglise, que notre St Diex leur doint pais et concorde en-
semble victoire de leur anemis et amour au pueple aflin que le
pueple puisse vivre en pais de soubz eus.

Prions pour toutes personnes qui sont en estal de grace que notre
St Diex les i vveuille maintenir jusques & la fin et pour tous ceulx qui
sont en péchiez mortel que Dieu les en vveilie geter hativement,.

Prions pour tous les biens de lerre que notre S* Diex les vveille
garder fructifier et multiplier en tel maniére que il en puisse estre
servi et honorer et son pueple en puisse estre gouvernés et soutenus.

Prions pour tous loaux marchands et marchandes de quelque
marchandise que il soient que notre Diex leur doint grace de me-
ner en ce monde si loal marchandise que ilz en puissent aquérir la
joie de paradis.

Prions pour tous laboureux et laboureuses, de quelque laborage
que il soient que notre Sr Diex par sa grace, pour la poine le
labeur et le travail que il ont en ce monde ici leur veille donner le
repos de paradis.

Prions pour toutes femmes grosses et ensceinctes d'enfant et par
especial pour toules celles de la paroiche de séans que notre Sr
Diex par sa saincle grace les veilles delivrer & bicn et & joie et lo
fruit qui est en leur ventre veille amener au saint fons de baptesme et
que les sains siéges de paradis en puissent estre remplis.

Prions pour toutes femmes vesves, pour tous orphenains, pour
tous prisonniers, pour tous desconfortés et pour toules personnes
qui sont enfermetés de maladies que notre Diex, par sa saincte grace,
les vueille visiter et conforter et leur vueille euvoier se que il sict
que mestiers leur est au ames et au corps.

Prions pour celle qui a fait la charité du pain benoit que notre
St Diex par sa saincte grace li vueille garder et mulliplier ses biens
aus champs et & la ville.

Prions pour tous confréres et consuers de queconques confrarie
quil soient en especial pour tous ceulx et celles qui sont en confra-
ries de séans que notre S¢ Diex leur doint grace de faire tel service
qui leur soil pourfitable au sauvement de leurs ames.

Prions pour tous pélerins et pélerines de quelconques cquil soient
que notre S* Diex leur doint grace de faire tel pélerinage que ce soit
au sauvement de leurs ames et a la légement de leurs pénitences.

Prions pour nous meismes qui sommes yci assemblés & faire le ser-
vice de notre Sv, nous pour le faire et vous pour le ouyr en el meniere
que ce soil & lonneur de Diex et de toute la court de paradis au pourfit
et au sauvement de nous tous,

Prions généralement pour toutes chosesdont Diexvouloit estre pries
et par espécial pour les ames de tous les trespassés et aussi pour les
ames de nos peres, meres, freres, suers, parins et marines, parens,
amis et bienfaicteurs et aussi pour tous ceulx et celles dont nous fe-
rons en cesle sepmaine les services que vous aures ici nommes.

( Ecriture du xvic si¢cle 4 la suite : )

Si aucun estoit detenu au feu du purgatoire et que par le moien
de nos priérez il puissent estre alegies vous dires Pater noster et
nous dirons De profundis.

